
NIPPROTEGU KULL HAJJA UMANA B’'GHOZZA KBIRA

ll-festa tal-lmmakulata Kuné¢izzjoni li ni¢celebraw nhar il-Hamis li gej, 8 ta’ Dicembru, hi festa
ghaziza hafna ghalina I-Maltin. Hi festa li ghandha messagg importanti wkoll fl-istess kelma li tant
ghandha tifsira — “kunc¢izzjoni” — ghax tfakkarna li ahna ni¢¢elebraw lil Marija mill-ewwel mument
tat-tnissil taghha. Hi bla tebgha mill-ewwel mument tat-tnissil taghha. Fl-istess festa hemm din

id-dikjarazzjoni cara li I-hajja umana hi ghaziza mill-ewwel mument tat-tnissil taghha.

Meta ahna nitkellmu fuq I-ghozza tal-hajja mill-ewwel mument tat-tnissil, u r-rispett lejn id-dinjita
ta’ din il-hajja li bdiet, ma nghidux hekk ghax hija I-fidi li tghidilna li hemm il-hajja umana
mill-kon¢epiment, jew ghax il-Knisja tghidilna hekk. Hi x-xjenza li tghidhielna din. Anke scan
tat-tarbija fil-guf turik l-izvilupp gradwali tal-hajja umana meta tarbija ghadha ma twelditx. Fil-guf
hemm xi hadd, mhux xi haga. Li tghidilna I-fidi hi biex nghozzu din il-hajja li bdiet ghax kull hajja
hija don ta’ Alla.

Fid-dawl ta’ dan, irridu nuru t-thassib kbir taghna rigward I-emenda li ged tigi diskussa bhalissa

fil-Parlament u li, jekk tigi approvata, iddahhal I-abort f’Malta.

L-emenda proposta ma titkellimx biss fuq is-sitwazzjoni ta’ omm li tkun f’periklu li tmut minhabba
t-tqala taghha. Nafu li meta jkun hemm periklu ta’ dat-tip, it-tobba dejjem jippruvaw isalvaw
lill-omm u lit-tarbija, u meta ma jirnexxilhomx isalvawhom it-tnejn, isalvaw lill-omm. Kull meta sar
hekk tul is-snin, gatt ma nholqu problemi legali ghall-ommijiet jew ghat-tobba. Ma kienx hemm

bzonn ta’ tibdil fil-ligi biex l-omm tkun salvata jekk tkun fil-periklu tal-mewt.

Imma l-emenda proposta ddahhal xi haga gdida. Titkellem ukoll fuq sitwazzjonijiet fejn mhux il-hajja
tal-omm fil-periklu izda s-sahha taghha, u tipproponi li tista’ thares is-sahha billi toqtol hajja umana
gdida. Dan ifisser abort. L-istorja ta’ ghadd ta’ pajjizi turina li I-abort dahal proprju bl-uzu ta’ din
il-kelma “sahha”, kif ged jigi propost fl-emenda. Din hi haga serja hafna. Ahna nafu li fejn is-sahha
tehtieg kura, ghandha tinghata kull kura mehtiega, u fejn l-omm ghandha bzonn Il-ghajnuna,
ghandha tinghata kull appogg li tehtieg. Inma ma ghandekx toqtol hajja umana biex thares is-sahha
ta’ xi hadd. Meta wiehed jinnega d-dinjita tat-tarbija fil-guf, il-pedament tar-rispett lejn id-dinjita ta’

kull bniedem — inkluz tal-mara u tal-professjonist — jitfarrak.

Nixtiequ naghmlu appell hergan biex insemmghu lehinna b’mod ¢ar favur il-protezzjoni tal-hajja
f’kull waqt taghha — mill-ewwel mument tat-tnissil taghha sat-tmiem naturali taghha, u f’kull waqt
taghha. Naghmlu wkoll appell spe¢jali lil dawk li jgorru fuq spallejhom ir-responsabbilta kbira biex
jiddec¢iedu rigward l-emenda, biex I-ghazla taghhom tkun favur il-hajja u mhux favur il-mewt.

Nitolbu hafna lil Ommna Marija, Immakulata Kuncizzjoni, li dejjem tfakkarna fil-hajja li tibda

mat-tnissil, biex tidhol ghalina u tghinna halli dejjem nipprotegu kull hajja umana b’ghozza kbira.

